
Dagiti Pagbasaan  
T  

Kolehio Elektoral (Electoral College)

Iti kanito a dagiti botante ket agbotosda para iti 
presidente ken bise presidente, iti kinapudnona, 
agbotbotosda para iti grupo dagiti elektor a nangikari iti 
suportada para iti isu met laeng a kandidato. Ti 
Kolehio Elektoral ket maysa a grupo dagiti elektor nga 
agkikita tunggal eleksion presidensial tapno butosanda 
ti sumaruno a president ken bise president ti Estados 
Unidos. 

Ti tunggal Estado ket nayalokaran iti bilang dagiti 
elektor a kapada ti bilang dagiti bukodda a Senador 
ken Diputado iti U.S. (U.S. Senators and U.S. 
Representatives). Ti Hawaii ket addaan iti uppat (4) a 
botos elektoral iti kadagupan dagiti 538 nga elektor iti 
sibubukel a pagilian. 

Ti Kolehio Elektoral ket maangayto inton Disiembre 
19, 2016, iti alas 2:00 iti malem. 

Pannakapili Dagiti Elektor 

Dagiti kualipikado a partido politikal ken partido wenno 
grupo a nakatungpal kadagiti rekisito ti petision 
presidensial ti Dagiti Narebisar a Paglintegan ti Hawaii 
(HRS) §11-113 ket isubmitirdanto iti pangulo nga 
opisial iti eleksion (chief election officer) dagiti elektor 
ken madadaan a kasukatda (alternates), kalpasan ti 
panangangayda iti state party wenno kombension ti 
grupo kas mayayon iti konstitusion, bylaws, ken 
pagannurotan ti partido wenno grupo. 

Dagiti kameng ti Kongreso ken dagiti empleado ti 
gobierno pederal ket maiparitda nga agserbi a kas 
elektor tapno iti kasta, mapagtalinaed ti panagpapada 
iti nagbaetan dagiti sanga a lehislatibo ken ehekutibo ti 
gobierno pederal. 

Panagbotos iti Eleksion Heneral 

Iti Hawaii, dagiti nagan dagiti kandidato a para 
presidente ken bise presidente ti mausar iti balota a 
saan ketdi a dagiti nagan dagiti elektor. Dagiti botos a 
maitinnag para iti presidente ken bise presidente ket 
isu ti mangikeddeng no asino dagiti elektor nga 
agkikita para iti Kolehio Elektoral. 

Eleksion ti Presidente ken Bise Presidente 

Dagiti napili nga elektor ket agtitiponda iti Kolehio 
Elektoral kadagiti bukodda nga estado tapno itinnagda 
ti botosda para iti presidente ken bise presidente. 
Dagiti botos a maitinnag iti Kolehio Elektoral ket 
maipatulod iti Presidente ti Senado a mangibasa iti 
sanguanan ti nagtipon a sesion ti Kongreso iti maika-6 
ti Enero a mangsaruno iti eleksion heneral. Ti tiket 
presidensial nga addaan iti mayoridad a botos ti 
maideklara a presidente ken bise presidente. 

No awan kandidato a makaala iti mayoridad a botos 
elektoral (kayatna a sawen, 270 a botos iti 538) ti 
Kamara de Representantes ti US (U.S. House of 
Representatives) ti mangpili iti presidente manipud iti 
tallo (3) a kandidato a presidente a nakaawat iti 
kaaduan a botos elektoral. Ti tunggal delegasion ti 
estado ket addaan iti maysa (1) a botos. Ti Senado ti 
U.S. (U.S. Senate) ti mangpili iti bise presidente 
manipud iti dua (2) a kandidato a bise presidente a 
nakaala iti kaaduan a botos elektoral. Ti tunggal 
Senador ket addaan iti maysa (1) a botos a para iti 
bise presidente. No ti Kamara de Representantes ti 
U.S. ket mapaay a mangpili iti presidente agingga iti 
Aldaw ti Inaugorasion, ti bise presidente a pinili ti 
Senado ti agpaay nga agakem a presidente agingga a 
di maresolbar iti Kamara de Representantes ti U.S. no 
asino ti pilienda a presidente. 

Para iti kompleto nga impormasion, kitaen ti 
website ti National Archives and Records 
Administration, Konstitusion ti U.S., Artikulo II, ken 
HRS §11-113.  

Daytoy a PAGBASAAN (FACTSHEET) ket nairanta laeng a 
mangipaay iti impormasion a saan ket nga usaren a kas 
autoridad maipanggep iti paglintegan iti eleksion iti Hawaii. 
Dagiti rekititos ken/wenno deadlines ket mabalin a mabaliwan. 
Konsultaren ti Dagiti Narebisar a Paglintegan ti Hawaii (Hawaii 
Revised Statutes) ken dadduma pay a paggapuan ti 
impormasion para iti nayon a detaliado a kasapulan. 

Opisina Dagiti Eleksion 

802 Lehua Avenue 

Pearl City, Hawaii 96782 

Telepono: (808) 453-VOTE (8683) 

Libre nga Itatawag iti Kaarruba nga Isla (Neighbor Island Toll 
Free): 1-800-442-VOTE (8683) 

TTY: (808) 453-6150 


